
Hišće raz luby postrow
a tohorunja lubu prćstwu našim  lubym  Serbam , zwolnym  a njezwolnym  

čitarjam  našeho noweho nabožneho m esačnika „Fom haj Boh"!

Adwentski čas je so zaso raz 
minył. Čas chwata. Adwentski čas 
pak mĕješe heslo: Přihotujće puć 
Knjezej! Štož tole hesło nastupa, 
je p ř e c o  adwentski čas. Njeje 
wam znate: Wy njewĕsće ani časa 
ani hodźiny, hdy Knjez přińdźe? 
Tuž, mĕnju, mĕła so kožda skład- 
nosć wužiwać, koždy srĕdk trje- 
bać, zo bydhmy so po tutym hesle 
mĕli. Abo sće woprawdźe druheho 
mĕnjenja, lubi Serbja? Možno, zo 
jich wjele hinak mysli. To chcył 
a dyrbjał koždemu přewostajić, 
chcył jemu pak přeradźić, zo w 
tym z nim njebych sobu mohł ani 
chcył. A  naš nowy „Pomhaj Boh" 
tež nic, To by było njeswĕdomite, 
haj, bjezbožne.

Słyšu, zo tu a tam čitarjo na 
nowy nabožny mĕsačnik křiwje 
hladaja, jon wotpokazuja. Tomu 
so přejara njedźiwam. Serbja 
(Nĕr- ,;r tež) husto tak činja, haj 
— smĕm jo prajić? —  swarja. To 
drje je skoro tak wašnje. A  na 
čo, štož naš nowy „Pomhaj Boh" 
nastupa? Mĕnja, zo njemožeja jon 
čitać. Zła wĕc to je, to dyrbiał 
přidać. Abo mĕł prawišo rjec: Zła

wĕc by była, hdy by woprawnjena 
była. Moźno, zo tu a tam je. Mĕ- 
nju was, lubi čitarjo, ze słabymaj 
wočkomaj, abo hdźež třepotata 
ruka lĕdma łopješko dźerži. Ale 
druhdźe? Wĕm, zo mnozy Serbja 
njejsu nawuknyli serbsce ani či- 
tać a kak hakle pisać. Ja jako 
dźĕćo tež njejsym nawuknył. To 
bĕ prjedy bohužel husto tak. Ale 
z časom smy tola nĕšto přiwuk- 
nyli, a wĕcka so šlachćeše kaž 
kožda, runjež derje wĕm, zo 
muž druhdy njenawukny, štož bĕ 
dźĕćo skomdźiło. A le lubi Serbja: 
Ćas chwata, ćĕka, tola dźakowano 
Bohu tež postupuje, w nĕčim 
znajmjeńša. Z našej lubej serb- 
skej rĕču je to tak a z našim pi- 
sanjom a ćišćenjom tež. Na tym 
so wosebje naše dźĕći wjesela, 
kotrež dźensa serbsce čitać wuk- 
nu. To ze wšednełio zhonjenja 
wĕm: Mamy serbske biblije, No- 
we zakonje atd., wšĕ z nĕmskimi 
pismikami ćišćane, a kak ćežko 
so jim to čita, wona to njejsu 
zwučene. Wosebje tež tohodla, do- 
kelž je w nĕmskim ćišću wopraw- 
dźe njetrĕbnych pismikow, na př.

cz pak z kwačku, pak ze smužku; 
a acyřa, kelko tajkich znamješ-- 
kow! Bĕchu te trĕbne? Wĕsće po 
zakonju rĕče, štož wam tu roze- 
stajeć njemožu. A  hlejće: Tu su 
so naši wĕcywustojni na zjedno- 
rjenje zmužili: łaćanske pismiki! 
Při tym hodźeše so wjele docpĕć. 
Citanje je woprawdźe loše! A  je 
to nĕtko tak zło? Haj wšak, kusk 
procy to čini, kaž kožda wĕc. 
Samo wot so na zemi ničo njeje 
a njebudźe.

Smĕm was wo nĕkajke překu- 
sanje tajkeje myslički (a najske- 
rje tež nĕkotreje druheje) prosyć? 
A  hdyž budźe přichodny cyrk- 
winski dźeń, rĕčmy wo tym! Abo 
hdyž budźe přichodna serbska 
bibliska hodźina abo zhromadźiiz- 
na, činmy tam to samsne! A  hdyž 
two;e lube dźĕ’ o ze šule přińdźe 
a budźe pĕ’.znje serbsce čitać, 
sydn so prošu k niemu a posłu- 
chaj a — wukni sobu! Čeho- 
dla nic raz tak, zo wot dźĕsća wu- 
knješ? Přećežka wĕeka njeje. 
Kusk dobre;e wole, lubi Serbja! 
Wĕc je wažna. čas ćĕka! Přihotuj- 
će puć Knjezej. M—a.

Won dawa mučnYm moc a přisporja wosłabnjenym
sylnosć /  jcz. 4o, 29.

Smy zastupili do noweho lĕta. 
Prašamy so, što wono nam při- 
njese. To drje je zrozumliwe, ale 
njekřesćanske. Přetož jako kře- 
sćenjo dyrbimy prajić: wšo, štož 
nam nowe lĕto přinjese přińdźe 
z ruki toho, kotryž „wichor a wĕ- 
try wodźi a wšitke mročele". To- 
hodla dyrbjeli radšo přemyslo- 
wać, što byohmy my m6hli swĕ- 
tej darić. N jeje pak to runjewon 
chrobłosć, hdyž sebi tajki nadawk 
stajamy? Wĕzo je to chrobfoBĆ,

hdyž to činimy bjez toho, kiž 
wšitko zamože, bjez Boha. Wu- 
sprawnjene pak to je, hdyž sebi 
přiswojimy jeho slubjenje: ..Won 
dawa mučnym moc, a won při- 
sporja wosłabnjenym sylnosć."

Ci mučni, sprocni, to smy my. 
Hdyž sprćcni po dokonjanym 
dźĕle, po wšĕdnej procv so k mĕ- 
rej do łoža lehnjemy, zo bychmy 
nowych mocow přez wokřewjacy 
spar nabyli ie to zjaw strowosće. 
Ale znajemy ze zašłeho a našeiho

časa tež tamnu sprocnosć, tu du- 
šacu, złu kiž nam kaž kamjeń na 
wutrobje leži, wšĕ naše mocy 
spina a wšu r a ’osć žiwjenja 
bjerje. Hłowna z jeje wšelakorych 
přičinow drje je, zo my čłowje- 
kojo, honjeni a tam a sem śtor- 
kani wot wosuda, žaneho mĕra a 
pokoja njenańdźemy. Ziwjenje 
přewjele wot nas žada, naše mocy 
zaprajeja. wustawamy. Połni dwĕ- 
low a styskneje wutroby so pra- 
šamy, kak to w žiwjenju dale



'  pońdźe, hdźe stej zamĕr a wu- 
konc. Mamy to syte a wzdawamy 
so wšeho. A  smy-li snadź so w 
nĕkajkej ćichej hodźince zhra- 
bali, to nastawa tola zaso nowe 
dwĕlowanje, přetož wot sprocno- 
sće k dwĕlowanju je mała kročel. 
A  často słyšimy potom hłos spy- 
towarja, • kiž chcyjo podrywać 
našu wĕru a dowĕru k Bohu nam 
přiśieptujie: Hdźe je twoj Boh!? 
Potom može so stać, zo my Boha 
a čłowjekow wjace njerozumimy. 
To hižo njejsmy jenož sprocni, 
ale smjerć sprocni.

Sprocni smy a trjebamy nowych 
mocow. Ałe Bohu budź dźak, zo 
my, kiž smy w tutym času tak 
jara nowych mocow potrĕbni, 
znajemy wĕčne žorło mocow, kiž 
nihdy njezaprahnje. Njeje wšak 
to naša samsna wola: Ja nochcu 
podłežeć, notihcu być złemjeny 
wot wosuda, chcu přĕtrać,, chcu 
so předrĕć! Kak husto je tajka 
čłowjeska wola zwrĕšćiła. Naše 
žorło mocy je we tym Knjezu, kiž 
je njebjesa a zemju stworił. „Won 
dawa mučnym moc a won při- 
sporja woslabnjenym syłnosć."

Je tu jedyn, kiž chce a može 
pomhać wšitkim, kiž su sprocni, 
kiž su w boju žiwjenja wustali a 
kotrychž je horjo potrjechiło. 
Iiišće płaći slubjenje: „Nalemjenu 
sćinu won njedołemi a žehliwy 
sužoh won njewuhasnje." Bože 
slubjenje njełuda. Njenańdźemy 
je jenož w cyłym Swjatym pis- 
mje wot Abrahama: „Ja sym twoj 
škit a twoja wułka mzda!" hač do:

Ewangelscy Serbja su sebi skutk 
misionstwa přeco wysoko wažili. 
Jemu radźi rĕkachu „swjate" mi- 
sionstwo. Wono bĕ jim swjata na- 
ležnosć. „Misionski posoł" bĕ jim 
runje tak witany hosć kaž „Pom- 
haj Boh". Nĕtk mamy januar, kiž 
je z misionskim mĕsacom ewan- 
gelskeje cyrkwje, dokelž w nim 
swjedźeń Třoch krałow swjećimy. 
Tamni kralojo, abo łĕpje prajene, 
tamni mudri z rańšeho kraja —  
přetož w bibliji ničo wo „kralach" 
njesteji, kaž možeš pola swj. 
Mateja w 2. stawje čitać —  bĕ- 
chu prĕni pchanjo, kiž puć k Je- 
?usej namakachu, zo bychu so 
jemu modlili a swoje dary wo- 
prowali. Tohodla swjeći cyrkej 
rada tuton dźeń „Třoch krałow", 
tuton epifaniski swjedžeń abo p»o 
serbsku swjedźeń Chrystusoweho

„Hlaj, ja přińdu borzy" —  ale 
wono je tež na wščch sprocnych 
čłowjekow Swjateho pisma skut- 
kowało. Samo naš Knjez Chrystus 
je w modlitwje na Wolijowej 
horje moc swojeho Wotca nazho- 
nić smĕł. A  tuteje mocy ženje 
konc njebudźe. Tak je Swj. Pawoł 
w ćežkej nuzy trošt přez slubje- 
nje nazhonił: „Dosć maš na mojej 
hnadźe, přetož moja moc je w 
słabych mocna."

My smy ći sprocni, ale njetrje- 
bamy to być. Přez Božu hnadu 
dostawamy nowych mocow. Wĕzo, 
profeta Jezajas to hišće njemožeše 
tak wĕdźeć kaž my, kotrymž je so 
Boh w swojim synu Jezusu Chry- 
stusu zjewił. Po hodownym swje- 
dźenju stejimy w času zjewjenja 
Knjeza, w času Třoch kralow. To 
woznamjenja, zo je  nam sproc- 
nym čłowjekam wĕčne žorło mo- 
cow přistupne w Božim dźĕćat- 
stwje. Trjebamy wjace mocy, 
wjace škita, wjace trošta. Je dosć. 
zo smĕmy so Bože dźĕći mjeno- 
wać. Hdyž pak woprawdźe žiwi 
w tutym Božim dźĕćatstwje ste- 
jimy, potom je za nas njewažne, 
što nam nowe lĕto přinjese. „Mje 
ničo njewobškodźi, won tak wšĕ 
wĕcy wodźi, zo za mnje zbožne 
su."

A  jako tajcy we wĕrje sylni 
čłowjekojo možemy swojim blišim 
wjele pomhać a swĕtej to dać, 
štož won tež dźensa hišće tak nuz- 
nje trjeba: Sylnosć wot Boha.

Zyguš.

zjewjenja, kaž je poprawom cyrk- 
winske mjeno tutoho dnja, jako 
misionski swjedźeń, na kotrymž 
so tež přeze wšu mĕru wažna ko- 
lekta za misionstwo mjez poha- 
nami ‘ zbĕra. Znaju serbsku wo- 
sadu, w kotrejž wosadni tuton 
dźeń dźensa hišće na kemšach 
swoje dary za misionstwo na woł- 
tarju wopruja a na tajke wašnje 
sta za tonle skutk lubosće składuja. 
Hač je to tež hišće w druhich wo- 
sadach wašnje, njewĕm. Njewĕm 
tež, hač sy ty. luby serbski bratře, 
abo ty, luba serbska sotra, lĕtsa 
hižo swoje „złoto, wyruch a maru", 
t. r swoj misionski wopor při- 
njesł. Jelizo njejtsy na kemšach 
był, to možeš dźensa abo jutře 
hišće k swojemu fararjej hić 
a jemu tuton wopor přinjesć! Nje- 
zabudź to, přetož snano runje

twoj krošik, twoja hriwna abo 
twoj toler pobrachuja, zo bychu 
mohli misionara k pohanam p o -. 
słać. A  to ty tola zamołwjeć nje- 
možeš! —

Ale je da docyła trjeba a mož- 
no, w dźensnišim času hišće mi- 
sionarow wuposyłać? Njeje da 
nuza, wosebje tež duchowna nuza 
tu w kraju dosć wulka? Što nas 
to tamni čorni a bruni a žołći 
ludźo w dalokim swĕće staraja? 
Možemy to zamołwjeć, zo za nich 
pjenjezy, čas a moc woprujemy? 
Tak so snano nĕkotryžkuli praša.

Zo je misionstwo jara trĕbny, 
haj nuzny skutk, na tym wĕrjacy 
křesćan njedwĕluje. Tuž nimamy 
so prašeć, hač možemy zamołwjeć, 
za tutych cuzych ludźi pjenjezy a 
moc woprować, ale wjele bole, hač, 
možemy zamołwjeć, zo su hišće 
miliony ludźi žiwi bjeze toho, w 
kotrymž jeničce je zbožnosć! Zna- 
jeće wustawy Bodelschwingha w 
Bethelu pola Bielefelda. Wĕsće, 
na kajke wašnje bu tuton žohno- 
wany muž, kiž bĕše najprjedy z 
ratarjom, ze sobudźĕłaćerjom w 
Božim kralestwje? Won čitaše wo 
młodźencu, kiž chcyše rad do 
Chiny, zo by tam w misionstwje 
skutkował. Jako chcychu jemu to 
wurĕčeć, won dźeše: „Što dyrbju 
na sudnym dnju prajić. hdyž bu- 
dźeja so mje tamni bratřa prašeć, 
čohodla njejsym jim puć zboža 
pokazał, hačrunje jon sam znaju?"

Potajkim je trjeba, po wšĕm 
swĕće hić a wšitkich ludźi wučić. 
By tež naš Knjez nam nĕšto při- 
kazał, čehož njeby trjeba było? 
A  možno je to tež! Boh je za mi- 
sionarow našeho kraja znowa 
wrata k  pohanam wotewrił. W  
lĕće 1950 su mohli nĕkotrych mi- 
sionskich dźĕłaćerjow z Lipska do 
Indiskej posłać. Naš Lipsčanski 
misionski dLrektor D. Ihmels je 
sam spočatk zašłeho lĕta w Indi- 
skej přebywał. Won nam wjesoły 
wo znowapřipoznaću nĕmskich 
misionarow tam rozprawi A  won 
so z dobrym prawom nadźija, zo 
budźemy moc borzy zaso misio- 
narow do Afriki posłać!

Tuž njezabudźmy, za swjate 
misionstwo woprowa"ć a prosyć, 
kaž je to Pĕtr Młonk činił:

Přińdź Knježe Jezom Chryšće 
k nam,

Přińdź pak tež k wšitkim po- 
hanam,

Kiž tebje jako Zbožnika 
’šće w prawej wĕrje njeznaja.

L.

Wo swjatYm misionstwje



Krjebjanske dźeći a jich farar jan  Brojer
Naši serbscy fararjo njejsu so 

jenož wo wĕčne zbožo swojich wo- 
sadnych stara.i. Su teź zrozumje- 
nje m ĕ i za jich hospodarske a 
ćĕlne potrĕby. —  Hadam Šĕrach- 
Budyšinkski je załožił prĕnje pčo- 
łarske towarstwo, Abraham Kry- 
gar-Hrodźišćanski a Jan Bjenada- 
Wojerowski staj na.š lud zastarałoj 
z dobrymi sadowymi štomami, 
Robert Rjeda-Bartski je w lĕtach 
wulkeho hłoda wobstarał serbskim 
žonam dźĕło, zo mohłe sebi z pře- 
dźenjom nĕšto za wšĕdny chlĕb 
zasłužić, a je zarjadował prĕnju 
skotnu wustajeńcu w Klukšu, 
Gustaw Kubaš-Njebjelčanski je 
wudał prĕni serbski časopis za ra- 
tarjow „Serbski hospodar", zo by 
serbskich burow powučił wo wšit- 
kich wažnych prašenjach, Jakub 
Narćik-Ralbičanski je prĕni do 
serbskich zahrodkow sadźił na- 
liki. Zo bych jenož nĕkotrych bole 
znatych mjenował!

Tajke zasłužby sebi Jan Brojer- 
Krjebjanski njeje dobył. Tež jako 
spisowaćel abo wurjadny rĕčnik 
so njeje wuznamjenił. Njewĕm 
docyła ničo dale, hač zo je w lĕće 
1767 w Kozłach pola Budestec wot 
chudeju staršeju narodźił, kaž my 
zwjetša wšitcy. To je naše serb- 
ske zemjanstwo! —  A  wĕm jenož 
jenički skutk. A ’e jeho dla je 
snano do njebjes přišoł. Přetož je- 
nički dobry skutk je wjele wjace 
hodny hač milion pobožnych rja- 
nych slowow bjez skutka. —  A  što 
je Jan Brojer wukonjał? Won je 
do prĕdka šoł, jako so wšitcy bo- 
jachu; ze swojim přikładom je 
wumohł Krjebjanske dźĕći a do- 
rosćenych wot smjerće a wot 
sćĕhwkow ćežkeje chorosće.

Dźensa lĕdma hišće nĕchto wĕ, 
kajka strašna chorosć su čorne 
jĕtra. Za cyłe lĕto w Nĕmskej 
lĕdma hiSće nĕchto na čorne jĕtra 
schori. To može so jenož stać, 
hdyž so nĕchto we wukraju z nimi 
natykuje a potom do Nčmskeje 
přińdźe, hdźež chorosć wudyri. 
Hdyž je so to stało, so tajki chory 
hnydom do chorownje přenjese. 
Tam so we wosebitej stwje wo- 
samoći a swĕru wothlada. —  Tajki 
pad čornych jĕtrow pak je tak 
žadny, zo potom lĕkarjo z dalo- 
kich stron přińdu, sebi choreho 
wobhladać, dokelž hišće ženje 
njejsu žanych čornych jĕtrow wi- 
dźeli. — Smĕmy prajić, zo je lĕ- 
karska wĕdomosć naš wotcny kraj

dospołnje wot čornych jĕtrow 
wuswobodźiła. A  to je jara wulka 
a sławna zasłužba. Smĕmy za- 
wĕsće do postupa wĕrić.

Nĕhdy pak su pola nas čorne 
jĕtra žałostnje zachadźałe, a jara 
wjele ludźi je na nje wumrĕło. 
Chorosć bĕše žałostna. Na cyłym 
ćĕle nastachu brjody, kiž so jĕ- 
třachu. Z chorym třaseše jara 
ćežka zymica. Napohlad tajkeho 
choreho nastrožeše. Sym wot sta- 
rych łudźi słyšał, zo chori w zy- 
micy z komorow wućeknychu. 
Štyri njedźele a hišće dlĕje traješe 
tajka zymica. Štož ju přĕtra, 
zwotchori. A le tych bĕše mało, 
Štož pak bĕše čorne jĕtra mĕł, na 
tym bĕše to čas žiwjenja widźeć. 
Jeho cyłe wob ičo bĕše dźĕrkate. 
Wšitke włosy bĕchu zwupadałe. 
Te wšak zaso zrosćechu, Ałe 
dźĕrki w koži zwostachu čas ži- 
wjenja. Sym hišće tajkich ludźi 
widźał. Nĕkotražkuli rjana hołčka, 
kotraž bĕše so prjedy ze swojim 
łuboznym ličkom krasnyła, zwo- 
hidźi přez čorne jĕtra a budźiše 
radšo wumrĕła z bo’osću. — Tež 
moj luby nan je jako mlody wu- 
čer w Chwaćicach na čorne jĕtra 
schorił. Won bĕše po smjerći mo- 
jeho dźĕda moju wowku k sebi 
wzał. Ta jeho wĕzo ze wšej lubo- 
sću hladaše, ale njemožeše jeho 
we łožu zdźeržeć. hdyž jeho ćežka 
zymica třaseše. A le nichto no- 
chcyše jej pomhać, dokelž so 
wšitcy natykowanja bojachu. —

Druhdy čorne jĕtra wosebje 
surowje zachadźachu. W lĕće 1801 
wumrĕchu w Ketlicach nimale 
wšitke dźĕći r.a nje. Je so wob- 
ličiło, zo je w cyłej Hornjej Łužicy 
za lĕto nĕhdźe 600—700 ludźi na 
čorne jĕtra wumrĕło. A  dźensa 
chorosć docyła wjace njeznajemy.

Je to z wĕčnej zasłužbu jendźel- 
skeho lĕkarja Jennera, kiž je na 
woprawdźe genia'ne wašnje abso- 
lutny srĕdk přećiwo čornym jĕ- 
tram wuslĕdźił. Won zašćĕpi cho- 
rosć kruwam. Nĕtko tworješe so 
w kruwjacej krwi mokřizna jako 
wobaradło přećiwo chorosći. Z tu- 
tej mokřiznu Jenner lĕkowaše. Za- 
šćĕpi ju chorym. Borzy won pytny, 
zo štož bĕše z tutej mokřiznu šćĕ- 
pjeny, docyła njemože na čorne 
jĕtra schorić. doke:ž njeseše w 
swojim ćĕle přećiwo nim najmoc- 
niše wobaradło. Tuž započa w 
Jendźelskej dorosćenych a dźĕći

přećiwo jĕtram šćĕpić. Wuspĕchi 
bĕchu wulkotne a powĕsć wo'tym 
rozšĕri so po cyłym swĕće. —

Z Łužicy pućowachu wšelacy 
lĕkarjo do Jendźelskeje, zo bychu 
so ze srĕdkom zeznali. Domoj so 
wroćiwši započachu šćĕpić a ludźi 
za nowy postup dobyć. To wšak 
bĕše dosć ćežko. Wšejacy ludźo 
mĕjachu to za hrĕch, za njedowo- 
lene zapřimnjenje do čłowjeskeho 
ćĕła. Mĕnjachu, zo čłowjek ze šćĕ- 
pjenjom hakle schori a to na 
druhe chorosće. Hišće dźensa nĕ- 
kotři worakawi łudźo z tajkimi 
porokami přećiwo šćĕpjenju wo- 
juja. Wosebje so wo šćĕpjenje we 
Łužicy procowaše sławny Zhorjel- 
ski lĕkar Křesćijan Awgust 
Struve, kiž sebi z Jennerom do- 
pisowaše, horliwy přećel luda, 
rozswĕtłer a filozofa. Won njepře- 
stawaše ludźi za šćĕpjenje doby- 
wać. Bohužel je zahe —  z dźĕłom 
přetrjebany —  na druhu chorosć 
zemrĕł.

W lĕće 1799 čorne jĕtra nje- 
smĕrnje zachadźachu. Wosebje w 
Krjebi. A le nichto nochcyše so 
tam šćĕpić dać. — Bojachu so šćĕ- 
pjenja skoro kaž smjerće, abo 
hišće bole. Haj, nĕkotři wuda- 
wachu, zo je to z hrĕchom! —  Tuž 
zaswita wułki wokomik w žiwje- 
nju fararja Jana Brojerja. Wćn 
dźĕše doprĕdka! Zo by pobožnym 
bledźencam zatykał hubu a jich 
powučił, zo je přeco z Božej wolu 
blišim z nuzy pomhać. Zo by swo- 
jim wosadnym dał dobry přikład, 
da so farar Jan Brojer prĕni z 
cyłej swojej swojbu šćĕpić! — 
A  jako bĕše to knjez farar činił, 
zhubi so nuza. Cyła wjes, do- 
rosćeni a dźĕći, dźĕchu za nim. 
Wšitcy so wuchowachu před čor- 
nymi jĕtrami! Krjcbja bĕše w cy- 
łej Łužicy prĕnja wjes, w kotrejž 
su so wšitcy přećiwo čornym jĕ- 
tram šćĕpić dali. —  To je lĕkar 
C. F. Struve w jednej knize chwa- 
lobnje wuzbĕhował a wosebje wo- 
znamjenił je zasłužbu fararja Jana 
Brojerja. —

Cłowjeske žiwjcmje spĕšnje 
zańdźe. Cłowjek, hdyž je zemrĕł 
a so pochował, so hišće spĕšnišo 
zapomni. Jenož, štož je nĕšto do- 
breho wukonjał, so cy'e njeza- 
pomina. Kak steji z tobu? Jako 
Serb maš składnosće dosć! Ale 
jako Serbowka tež! O. W.



Dom a dźećatstwo
„Hač ja runje chodźu w ćĕm- 

nym dole —  twoj prut a twoj 
kij troštujetaj mje.“ Ps. 23, 4.

Hdyž dźeš po puću wot Slepeho 
do Brĕzowki, widźiš na lĕwu 
ruku mały statok z pisanym kry- 
ćom a wokoło njeho steja w jele 
sadowych štomow. Tuton dwor 
staj sej mojej staršej wutwariłoj 
a z wuUcej procu wobćežnosć 
dołha wotnošowałoj. Tam so na- 
rodźich jako druhi syn ohĕžikarja 
Kita Černika a jeho mandźelskeje 
Hany rodź. Suškec w lĕće 1904. 
Hižo jako mały h61c chodźach ze 
staršimaj sobu na polo a wosebje 
z maćerju sobu do chlĕwa. Jara 
zahe bĕše mi znate, kak ćežko so 
chlĕb zasłuži. —  Na tajkim ma- 
łym statoku so lĕtny počas borze 
miny. Kopajo z maćerju na polu 
poslednje bĕrny, widźachmy ćah- 
nyć dźiwje husy wyše nas. Mać 
nam powĕdaše. zo tute ptaki nĕtko 
leća do ćopłych krajow. Zyma 
přińdźe borze a wjele dźĕła hišćĕ' 
čaka do prĕnjeho snĕha. Mać 
rĕčeše dale wo wulkim swjedźe- 
nju w zymje; Bože dźĕćatko přiń- 
dźe a wobradźi wšitkim pĕknym 
dźĕćom wšelake slodke wĕcy. 
Wostanjemy-li posłušni a pilni, 
smĕmy prĕni kroć na patoržicu 
kemši hić, hdźež so swjeći narod- 
ny dźeń zbožnika Jezusa. Ach — 
kak dołho traješe, prjedy hač 
wšitke te dny přeńdźechu, zo so 
luba mać kemšacu drastu wo- 
bleče a my, nĕtko hižo třo holcy, 
wšitcy w nowej drasće, z njej za 
ruku po ćmĕ z pukotacej wutrobu 
přez snĕh stupachmy. Wulki Boži 
dom bĕše přepjelnjeny z wopyta- 
rjemi. Koždy mĕješe swoju swĕč- 
ku před sobu stejo a mać tež 
swoju zaswĕći. Hdyž pak hišće 
pišćele zaklinčaohu a cyła wosada 
hodowne kĕrluše spĕwaše, mĕjach 
prĕni zaćišć swjatosće wĕrjacych, 
kotruž hišće dźensa zastupjejo do 
Božeho domu začuwam. Naš wo- 
sadny duchowny, knjez Handrik, 
čitaše słowo ze Swjateho pisma, 
kak je so zbožnik. chude dźĕćatko, 
w Bethlehemje narodźił. Při po- 
slednich zynkach pišćelow wopu- 
šćl(;hmy Boži dom a chwatachmy 
domoj. Duce wuhladachmy přez 
wokno we wšitkich chĕžach rjane 
swĕćace hodowne štomy. Njemo- 
žachmy dočakać, zo by tež nam 
,.dźĕćalKo" tajki štom wobradźiło. 
Tuk dalok: so nam ženje puć ze

wsy domoj njezdaše kaž dźensa. 
Ale skončnje widźachmy přez 
naše wokno wulke błyšćenje. We 
jstwĕ steješe nan při wupyšenym 
štomje a praješe, zo wobradźo- 
wace dźĕćatko je runje wušło a 
nam wšitkim słodke wĕcy při- 
njesło. Nĕtko spĕwachmy tež 
doma „Cicha noc, swjata noc". 
To bĕše krasne wjesele! Njemo- 
žach pak zabyć rjane kemše na 
patoržicu. W ćichej hodźinje pra- 
šach so maćerje, kajke powołanje 
dźĕ je za mnje wotmyslene, abo 
hač možu tež z duchownym być, 
kaž knjez farar Handrik. Bĕohu 
to dźĕćace sony, kiž mać njemo- 
žeše dopjelnić, dokelž dołhi a 
drohi puć studowanja znaješe.

Čas so miny a na jednym dnju, 
bĕše to po jutrach, wza mje ma- 
ćerka za ruku a moj dźĕchmoj 
prĕni raz do šule. Stož so mje wu- 
čer prašeše, njerozumich. dokelž 
ze mnu nĕmsce rĕčeše a ja jenož 
znajach słowje "ja —  nee". Dobro- 
ćiwy stary kantor Wider pak při 
rozwučowanju wjele z nami serb- 
sce rĕčeše a tak tež w prĕnim lĕće 
nĕmsce pisać a čitać nawuknych. 
— Zaso so lĕta minychu. — Bĕch 
nĕtko dźesać lĕt stary. Nan, kaž 
husto. přihotowaše swoju błyšćatu 
trubu, zo by z njej wječor na pi- 
skanje šoł; a my dźĕći spĕwachmy 
pod jeho nawjedowanjom wjace- 
hłosne kĕrluše. Tuž přinjese listy- 
nošer dopisnicu. Nan ju nam pře- 
čita a praješe: „Pońdu tež do woj- 
ny." My so strožichmy. Wjesele 
bĕ so z domu zminyło a zrudoba 
zaćahny. Po krotkim přihotowanju 
dowjedźechmy nana na dwornišćo 
a —  bĕchmy z maćerju sami. Mi 
zaležeše nĕtko, wšitko zamoł- 
wiłe dźĕło z maćerju wuradźować 
a wuwjesć, dokelž moj starši bratr 
ćežko znjezboži. Hrajki z druhimi 
šulskimi towaršemi bĕchu jara 
žadne. Husto přińdźechu młode 
žony k nam a płakajce prajachu, 
zo je naše wojsko zaso wulku bit- 
wu dobyło, ale jich muže su z wo- 
porom na bitwišću wostali. Husto 
dźĕch nĕtko z bratrom sam na 
polo. Mać sedźeše doma za bli- 
dom, płakaše sylzy a pisaše. Što 
wona tak dołho pisaše? Dyrbjach 
to borze zhonić. Susodka přińdźe 
zaso a nĕtko mać —  z wjele syl- 
zami —  smjertny wopomnjenski 
kĕrluš za padłeho susoda pisaše, 
kiž mĕješe so njedźelu w Božej 
słužbje spĕwać. Husćišo přiń-

dźechu žarowace žony a husćišo 
pisaše maćerka. Zo pak wopory 
njebĕchu podarmo, to nam wučer 
w šuli stajnje dopokazowaše, do- 
kelž naše wojsko jenož dobywaše. 
— Dawno hižo čitach doma Serb- 
ske Nowiny, Misionski Posoł a 
Pomhaj Boh. W poslednim šul-i 
skim lĕće wopytaoh serbsku pa- 
ćersku wučbu. W rozwučowa- 
njadh dostach prĕni zaćišć kře- 
sćanskeje wĕry a rozhlad w cyrk- 
winskim žiwjenju. Při pohrjebach 
smĕdźach křiž nosyć a po- 
znach, kak hinity čłowjek je. 
Wulki zaćišć na mnje činjachu 
słowa 90. psalma a słowa duchow- 
neho wo njebjeskej domiznje. — 
Ach, kak rady chcych tež z dušow- 
pastyrjom być! — Na njedźelach 
bĕch stajnje při spowĕdźi přitom- 
ny jako ličer. Znajach hižo derje 
słowa: „Za was date k wodawanju 
hrĕohow." Konfirmacija zawostaji 
wosebity zaćišć na mnje. Tak do- 
žiwich prĕni raz přitomnosć a mi- 
łosćiwosć zbožnika. Zdaše so mi, zo 
bĕ ze swojim duchom k nam při- 
šol a wšitku njeprawdu wurunal.

Ze zrudnymi a ćežkimi myslemi 
dyrbjach posledni dźeń šulu wo- 
pušćić. Što mi nĕtko dobre knihi 
k čitanju poskići? Nan steješe hi- 
šće we wojnje. Husto spĕwachmy 
z maćerju: ,3trowosć lubemu na- 
nej daj, hnadnje jeho zakitaj, 
zwarnuj jeho we wojnje, zwarnuj 
hnadnje jeho dny.“ —  Če-.

(Přichodnje dale.^

Ze serbskich wosadow
„Pomhaj Boh“ jubilejnemu porej 

Hodźijskeic wosady zbožo a Bože 
žohnowanje přoje. Mandźelskaj 
Awgust P e n t h e r  a Gustla rodź. 
Nikelec w Čĕchorjecach swjećeštaj 
dnja 12. 1. 51 swoj złoty kwas. Ju- 
bilejna njewjesta drje je hižo nĕ- 
kajki čas Chorowata, ale won je 
při wysokich lĕtach přeco hLšće 
čiły a strowy Přewodź Boh jeju 
dale ze swojej hnadu přez časnosć 
do wĕčnosće. L.

Serbske kemše w Drježdźanach.
Njedźelu Laetare, 4. mĕrca 1951, 
budźeja zaso serbske kemše w 
Drježdźanach popołdnju w 15.30 
hodź. we wutepjenej Annenkirche. 
Prĕdować budźe k. farar Wirth- 
Njeswačidlski. Štož ma serbskich 
přiwuznych abo znatych w Drjež- 
dźanach, njech jim tole zdźĕli.

